
Yalan və böhtana adət etmiş və 
indiyədək törətdiyi terror aktlarını, 
təxribatları havadarlarının hesabına 
ört- basdır etmək istəyən təcavüzkar 
ölkə bu dəfə istəyinə nail ola 
bilmədi. Hər dəfə bütün təxribatların 
Azərbaycan tərəfindən törədildiyi 
barədə dünya ictimaiyyətini inandır-
mağa çalışan və bir çox hallarda buna 
nail olan işğalçı ölkə rəhbərliyi bu 
dəfə niyyətinə çata bilmədi. Çünki ar-
tıq Azərbaycan döyüş meydanında ol-
duğu kimi, informasiya cəbhəsində də 
Ermənistanı küncə sıxışdırdı. Son bir 
ay ərzində Qərbin və Avropanın aparı-
ıcı kütləvi informasiya vasitələrinin 
qabaqcadan hazırlanmış qərəzli 
suallara özlərinə və Ermənistana 
sərf edən cavablar almaq arzusu ilə 
ölkəmizə üz tutan televiziya, qəzet və 
agentlik əməkdaşları son anda “əlləri 
ətəklərindən uzun” qayıdırlar. 

Görünür, belə jurnalistlər 
müsahiblərini asanlıqla dolaşdıra-
caqlarına əmin olurlar. Düşünmürlər 
ki, müsahibləri dünya şöhrətli siyasi 
xadim, beynəlxalq aləmdə baş verən 
hadisələrdən geniş məlumatlı, 
praqmatik düşüncəli Prezident İlham 
Əliyevdir. Belə jurnalistlər verdikləri 
təxribatçı suallara aldıqları dəqiq ca-
vablardan özlərini itirir və əsl “master 
-klass” dərsi alırlar.

“BBC News”un müxbiri də 
dövlətimizin başçısı ilə müsahibəyə 
böyük arzularla gəlmişdi. Kim bilir, 
bəlkə də erməni lobbisini, eləcə də 
Ermənistanın havadarlarını əmin 
etmişdi ki, onlara sərf edən cavab-
ları alacaq və sentyabrın 27- də 
başlanan müharibənin səbəbkarının 
Azərbaycan olduğunu “sübuta 
yetirəcək”. Yəqin düşünmürmüş ki, 
təxribatçı suallara verilən cavablar-
la onun da özü əqidədə olan digər 
jutrnalistlər kimi, iç üzü açılacaq. 
Dövlətimizin başçısının “Bu qırx 
gün ərzində mənim, bəlkə də, otuz 
müsahibəm olub. Onların hamısı 
çox aqressiv idi, sanki bu, müsahibə 
deyildi, sanki bir ittiham idi” deməsi 
“BBC News”un əməkdaşına bir 
mesaj idi. Çünki avropalı jurnalistin 
ilk sualından onun məqsədi aydın 
olmuşdu. O da dövlət başçımızın de-
diyi kimi, sanki Ermənistan tərəfində 
heç nə baş vermədiyini düşünür, Pa-
şinyanın nəyə görə Gəncəyə ballistik 
raketlərlə zərbə endirdiyi və 92 nəfər 
mülki şəxsin qətlə yetirilməsi ilə 
maraqlanmır. O cümlədən, Tərtərdə 
dəfn mərasiminə edilən hücum, 
Bərdəyə hücum nəticəsində kassetli 
bombalarla “Smerç”dən istifadə 
edilərək 21 insanın qətlə yetirilməsi 
və 70 nəfərin yaralanması, nədənsə 
jurnalistin “yadına düşməyib”. 
Dövlət başçımızın “Heç kim ondan 
soruşmur. Heç kim ondan silahları 
haradan əldə etdiyini soruşmur? Yal-

nız bizə hücum edirlər. Beynəlxalq 
media yalnız Azərbaycanı ləkələyir. 
Buna görə sizin BBC, sizin 
həmkarlarınız o hadisələrin orada 
“şahidi” olub” – deməsi jurnalisti 
fakt qarşısında qoydu.

 “BBC News”un müxbirinin 
suallarının əksəriyyəti Azərbaycanı 
ləkələmək, işğalçı Ermənistana haqq 
qazandırmaq, şər- böhtan üzərində 
qurulduğundan avropalı jurnalist daha 
çox ittihamçını xatırladırdı. Sanki 
Dağlıq Qarabağın və Azərbaycanın 
işğal altında olan daha 7 rayonunun 
da Ermənistana məxsus olduğunu 

iddia edirdi. Guya, Azərbaycanda 
yaşayan ermənilərin çoxunun qorxu 
içərisində olduğunu deyən jurna-
list onların tanınmamalarına görə 
soyadlarını dəyişdirdiklərini deməsinə 
və Dağlıq Qarabağdakı ermənilərin 
təhlükəsizliyinə necə əmin olacaqla-
rına dövlətimizin başçısının verdiyi 
cavab jurnalisti mat vəziyyətinə saldı: 
“Ola bilsin ki, kimsə evlənib soya-
dını dəyişib. Bu, burada adət olunan 
təcrübədir. Amma xeyr. Burada 
yaşayan çoxlu erməni var və biz 
onların erməni olduqlarını bilirik. Yeri 
gəlmişkən, mən sizə deyə bilərəm və 
bir çox insanlar bu barədə bilmirlər. 
Ermənistanın sabiq müdafiə naziri 
Arutunyanın bacısı Azərbaycanda 
yaşayır. İstəsəniz onunla görüş təşkil 
edə bilərik. Bu, əslində, qorxu deyil, 
bu, erməni təbliğatıdır”.

Öz gözlərində tiri görməyib, 
başqalarının gözündə tük axtaran 
avropalı jurnalist ölkələrində baş 
verən haqsızlıqları, insan hüquq və 
azadlıqlarının kobud şəkildə po-
zulmasını demokratiya adlandırır, 
Azərbaycanda isə necə deyərlər, 
qaşınmayan yerdən qan çıxarmağa” 
calışır. Ermənilərin işğal etdikləri 
ərazilərdə təhqir etdikləri məscidləri 
“görmür”, Dağlıq Qarabağda kilsənin 
zədələnməsini dərhal xatlrladır və 
“milçəkdən fil düzətməyə” ça-
lışır. Hətta jurnalist bir qədər də 
“irəli gedərək” azərbaycanlıların 
Ermənistanda kilsəyə hücum 
etdiyini bildirir. Dövlət başçısı isə 
onun səhvini düzəldərək bunun 

Ermənistanda olmadığını bildirir. Axı, 
Ermənistanda bu gün bir nəfər də 
olsun azərbaycanlı yoxdur. Belə olan 
halda, azərbaycanlılar kilsəyə necə 
hücum edə bilərlər? Prezident İlham 
Əliyevin faktlara əsaslanan cavabı 
jurnalistin xəbis niyyətini gözündə 
qoydu. Dövlət başçısı bildirdi ki, bu 
məsələni yerində araşdırmaq lazımdır. 
Digər müsahibələrində də dəfələrlə 
təkrarladığı kimi, bunun ya bizim 
artilleriyanın səhvi , ya da ermənilərin 
özləri tərəfindən qəsdən edilmiş bir 
təxribat olduğunu dedi. 

Jurnalist “Onlar öz kilsəsini 

atəşə tutublar?” sualına konkret 
“Bəli, elədir ki, var” cavabını aldı. 
Dövlətimizin başçısı bildirdi ki, 
onlar bunu inkar edirlər: “Onlar hər 
şeyi inkar edirlər. Onlar Ermənistan 
ərazisindən Gəncəyə ballistik raketlə 
zərbə endirildiyini inkar edirlər. 
Ermənistanın baş naziri bunun yanlış 
məlumat olduğunu demişdir. Buna 
baxmayaraq, sizin ölkəniz, Amerika 
Birləşmiş Ştatları, Fransa, Rusiya, 
onlar ballistik raketin haradan bura-
xıldığını asanlıqla aşkar edə bilərlər”. 
Kilsəyə gəldikdə isə Prezident bunun 
ya səhv olduğunu, ya da onların 
bunu qəsdən etdiklərini dediyini bir 
daha diqqətə çatdırdı. “Çünki həmin 
kilsənin mənim gördüyüm təsvirləri 
bunun çox kiçik bir zərər olduğu-
nu göstərir. Bu zədəni maksimum 
iki həftə ərzində təmir etmək olar. 
Bu, birincisi. İkincisi, siz burada, 
Bakıdasınız. Yəqin ki, siz şəhər 
mərkəzində bizim bərpa etdiyimiz 
erməni kilsəsini görmüsünüz. Biz 
orada minlərlə erməni kitabı saxla-
yırıq. Əgər biz ermənilərin dediyi 
kimi, kilsələri dağıdırıqsa, nəyə görə 
buradakı kilsəni dağıtmamışıq?

- Siz birmənalı şəkildə öz 
qüvvələrinizin kilsəyə hücum 
etmədiyini deyə bilərsiniz?

- Mən birmənalı şəkildə 
dəfələrlə demişəm. Bu ya bizim 
artilleriyanın səhvidir...

- Beləliklə, Siz bunu edə 
bilərdiniz?

- Kim? Siz kimi nəzərdə tutur-
sunuz?

- Sizin qüvvələriniz bunu edə 
bilərdi.

- Bu, yalnız səhv nəticəsində 
ola bilərdi. Çünki hərbi hədəf yox 
idi. Kilsə hərbi hədəflər arasında 
deyil. Bizim Xankəndi şəhərində, -- 
ermənilər onu Stepanakert adlandı-
rırlar, -- hərbi hədəflərimiz var idi. 
Bizim Şuşada hərbi hədəflərimiz 
var idi və biz bu hərbi hədəflərə 
zərbələr endiririk, çünki onlar bizə 
hücum ediblər. Yəqin ki, bu, səhv 
olub.

- Eyni gündə iki dəfə səhv edə 
bilərdiniz? Kilsəyə iki dəfə zərbə 
endirilib.

- Nəyə görə yox? İşğal olun-
muş ərazilərdə Azərbaycan 
məscidlərinin şəkillərini görmüsü-
nüz? Onlar hamısı dağıdılıb. Onlar 
bizim məscidlərdə donuz saxla-
yırlar. Azad edilmiş Zəngilandakı 
məsciddən bu yaxınlarda çəkilmiş 
videogörüntüdə onların orada 
donuz saxladıqları göstərilir.

Avropalı jurnalistin istinad etdiyi 
“Human Rights Watch” təşkilatının 
uzun illərdir ki, Azərbaycana qarşı 
qərəzli olması, kimlərinsə sifarişi ilə 
mütəmadi olaraq ölkəmiz haqqında 
yalan və iftiralarla dolu hesabatlar 
hazırlaması beynəlxalq ictimaiyyətə 
də bəllidir. Ermənistanda baş verən 
hüquq pozuntularını, jurnalistin 
həbsxanada acından öldüyünü, 
müxalifət nümayəndələrinin təqib 
olunduğunu “görməyən” qurumun 
Azərbaycan haqqında yaydığı böh-
tanların başadüşülən olduğu bəllidir. 

Elə buna görə də Azərbaycan altı ilə 
yaxındır ki, bu qurumla əməkdaşlığı 
dayandırıb. Bu quruma ölkəmizdə 
etimad olmamasına baxmayaraq, yenə 
də ermənilərin törətdikləri vəhşilərin 
şahidi olmaq üçün ölkəmizə dəvət 
olundu. Ancaq bu dəfə də öz riyakar 
xislətlərini ortaya qoydular. Nikol 
Paşinyan rejimi tərəfindən qətlə 
yetirilmiş 92 , yaralanmış 405 nəfər 
haqqında heç bir məlumat verilmədi. 
Bu vaxta qədər 3 min evin dağıdıl-
ması və ya ciddi zədə alması da, necə 
deyərlər, gözə görünmədi. 

Görünür, onları “zavallı 
ermənilərin” son aqibəti maraqlandırır-
mış. Əsl reallıqların şahidi olmaq üçün 
digər kütləvi informasiya vasitələrinin 
əməkdaşları kimi, “BBC News”un 
müxbirinə də əlverişli şəraitin ya-
radılması onun diqqətinə çatdırıldı. 
Onun dağıdılmış kəndlərə, Bərdəyə 
getməsinə kimsə problem yarada 
bilməz. O zaman avropalı jurnalist bir 
daha əmin ola bilər ki, Azərbaycan 
əsgəri öz torpağında vuruşur. Dövlət 
başçısı müxbirin diqqətinə çatdırdı ki, 
erməni ordusu bizim torpağımızdadır, 
onlar təcavüzkardır və biz təcavüzün 
qurbanı olmuşuq. Lakin bu gün biz 
qisasımızı alırıq. Bu gün biz onlara 
yerini göstəririk və dediyim kimi, 
onlar qalan əraziləri könüllü olaraq 
boşaltmasalar, biz onları axıra qədər 
qovacağıq.

 Bu fikirlərdən sonra “BBC 
News”un müxbiri “zavallı 
erməni”lərin qayğısına qaldığı-
nı dərhal büruzə verdi və təlaş 

içərisində bunun, guya, erməni 
vətəndaşlarına bir mesaj olduğunu 
dedi. Dövlətimizin başçısının isə 
cavabı bu dəfə də sərrast oldu: “Bizim 
onlarla təmaslarda heç bir yanlışlığı-
mız yoxdur. Mən dəfələrlə demişəm 
və dediklərimin üstündə dururam. 
Biz ərazilərimizi işğal etmiş bu 
cinayətkar dəstələrdən torpaqları azad 
etdikdən sonra Dağlıq Qarabağdakı 
ermənilər qat-qat yaxşı yaşayacaq-
lar. Onların daha çox məvacibləri 
olacaq, çünki Azərbaycandakı 
məvaciblər daha yüksəkdir. Onların 
daha yüksək təqaüdləri olacaq, çünki 
Azərbaycanda təqaüdün məbləği 
Ermənistandan üç dəfə çoxdur. Onlar 
sosial müdafiə ilə təmin olunacaqlar. 
Biz bu ərazilərə böyük sərmayələr 
yatıracağıq, onlar yoxsulluqdan xilas 
olacaqlar...”

Müsahibədə diqqət çəkən 
məqamlardan biri də Prezident 
İlham Əliyevin “BBC News”un 
müxbirinə ölkədə kütləvi lnforma-
siya vasitələrinin vəziyəti ilə bağlı 
suallarına cavabı oldu. Müxbir öz 
vəzifəsini unudaraq ittihama əl 
atır, dövlət başçısının dediyi kimi, 
bəzən prokuror kimi çıxış edirdi. 
Lakin cavabını yerindəcə alır-
dı. Avropalı müxbirin sadaladığı 
“faktların” feyk –xəbər olduğunu 
onun diqqətinə çatdıran ölkə baş-
çısı bizim azad mediamızın, azad 
internetimizin olduğunu bildirdi. 
İndi hərbi vəziyyətə görə bizim bəzi 
məhdudiyyətlərimizin olduğunu 
bildirən ölkə başçısı əvvəllər heç bir 

məhdudiyyətin olmadığını vurğuladı. 
Qeyd etdi ki, Azərbaycanda internet 
istifadəçilərinin sayı 80 faizdən çox-
dur: “Siz internetin azad olduğu, sen-
zuranın olmadığı və 80 faiz internet 
istifadəçilərinin olduğu bir ölkədə 
medianın məhdudlaşdırılmasını 
təsəvvürünüzə gətirə bilərsiniz? 
Bizim “Facebook”da milyonlarla 
insanımız var. Bizdə azad medianın 
olmadığını necə deyə bilərsiniz? 
Bu, yenə də qərəzli yanaşmadır. Bu, 
Qərb auditoriyasında Azərbaycan 
haqqında bir fikir formalaşdırmaq 
cəhdidir. Bizim müxalifətimiz var, 
bizim QHT-lərimiz var. Bizdə azad 
siyasi fəaliyyət var. Bizdə azad 
media var. Bizdə söz azadlığı var. 
Əgər siz bu sualı qaldırdınızsa, mən 
də sizə bir sual verə bilərəmmi? Siz 
cənab Assanjla baş verənləri necə 
qiymətləndirirsiniz? Bu sizin ölkədə 
azad mətbuatın təzahürüdür?”

Bundan sonra qərəzli jurnalist 
məsələdən yayınmağa çalışsa da , 
dövlət başçısının qarşıya qoyduğu 
tutarlı faktlardan qaça bilmədi: “ 
Ermənilərin burada azad mətbuatının 
olmayacağı ilə bağlı məni ittiham 
etmək əvəzinə, gəlin, Assanj barədə 
danışaq. Bağışlayın, o, Ekvador 
səfirliyində neçə il keçirdi və nəyə 
görə? O, indi haradadır? Jurnalist 
fəaliyyətinə görə siz həmin şəxsi 
girov saxladınız, əslində, mənəvi 
və fiziki olaraq onu öldürdünüz. 
Bunu siz etmisiniz, biz yox. İndi o 
həbsxanadadır. Siz bu işlərlə məşğul 
olduğunuz halda, sizin azad mətbuat 
haqqında danışmağa mənəvi haqqınız 
yoxdur”.

Müsahibə boyu müxbirin qərəzli 
suallarını böyük səbir, təmkin və 
faktlarla cavablandıran dövlətimizin 
başçısı daha bir qərəzli jurnalistə 
“master- klass” keçdi. Almaniyanın 
ARD, Amerikanın “Fox News” tele-
viziya kanallarının əməkdaşları kimi, 
“BBC News”un müxbiri də vətəninə 
“əlləri ətəyindən uzun” qayıtdı. 

Əliqismət BƏDƏLOV,  
Xalq qəzeti”

Dövlətimizin başçısı daha bir avropalı 
jurnalistə “master–klass” keçdi
“BBC News”un əməkdaşı qərəzli suallarına faktlarla əsaslandırılmış cavablar aldı

İşğalçı Ermənistanın sentyabrın 27-dən başladığı genişmiqyaslı təxribatı getdikcə 
daha da alovlandı və müharibə həddinə çatdı. Digər ölkələrin torpaqları hesabına 
dövlət kimi formalaşan Ermənistanın iştahası daha böyük imiş: işğal siyasətini 
davam etdirərək, digər ərazilərimizi də zəbt edərək “böyük Ermənistan” dövləti 
yaratmaq niyyəti idi. Ancaq bu xəbis niyyətini reallaşdıra bilmədi. 2016-cı ildən 
başlayaraq, Azərbaycan Ordusunun qarşısında duruş gətirə bilməyən Ermənistan 
artıq diz çökdü.

Azərbaycan Ordusu 44 günlük 
müharibədə tarixi Qələbə əldə etdi

Azərbaycan Ordusunun sentyabrın 27-də işğalçı Ermənistan silahlı qüvvələrinə 
qarşı başladığı əks-hücum əməliyyatında əldə etdiyi möhtəşəm qələbələr 
haqqında bundan sonra kitablar yazılacaq, filmlər çəkiləcək. Amma indidən 

tam əminliklə deyə bilərik ki, cəbhə uğurlarımızın ən başlıca səbəbi Prezident, Ali 
Baş Komandan İlham Əliyevin son 17 ildə həyata keçirdiyi güclü dövlət, güclü ordu 
strategiyası, milli birlik və döyüşçülərimizin ruh yüksəkliyi idi.  

Silahlı Qüvvələrimizdən söz düşmüşkən, 
bir məqamı xüsusi vurğulamaq istərdik. Belə 
ki, Azərbaycan döyüşlərdə hərb tarixinə 
yenilik kimi düşən strategiyanın tətbiqi ilə 
ən müasir silahlardan istifadəyə xüsusi önəm 
verdi. Nəticədə həm sürətlə irəlilədi, işğal 
altındakı ərazilərimizi yağılardan təmizlədi, 
həm də düşmənin bütün hərbi texnikasını 
darmadağın etdi, canlı qüvvəsinə ciddi zərbə 
vurdu. Bununla da beynəlxalq təşkilatların 
30 il ərzində edə bilmədiklərini Azərbaycan 
Ordusu Müzəffər Ali Baş Komandanın 
rəhbərliyi ilə qısa müddətdə gerçəkləşdirdi. 

Ordumuz əks-həmlə əməliyyatları 
zamanı müasir texnoloji silahlarla düşmənin 
komanda-idarəetmə məntəqələrini, raket 
və artilleriya vasitələrini, döyüş texnikasını 
və təminatını sıradan çıxaraq onu fakti-
ki olaraq iflic vəziyyətinə gətirdi. Müasir 
texnoloji silahlar Silahlı Qüvvələrimizin 
güc alətlərindən yalnız biri idi. Müharibənin 
taleyini müəyyənləşdirən başda Ali Baş 
Komandanımız olmaqla, döyüş meydanın-

da əsl qəhrəmanlıq göstərən Azərbaycan 
əsgəri və onun cəsur komandirləri idi. Məhz 
onların səyi nəticəsində iflic vəziyyətə düşən 
Ermənistan ordusu arsenalında olan köhnə 
və istismar müddəti bitmiş silah sistemlərini 
də döyüşə cəlb etdi və nəticəsi rüsvayçı 
şəkildə uduzmaq oldu. Bununla da Silah-
lı Qüvvələrimiz “Ermənistan ordusunun 
nəğlubedilməzliyi” mifini darmadağın etdi. 
Beləliklə, Ali Baş Komandan İlham Əliyevin 
rəhbərliyi ilə sentyabrın 27-dən başlanan 
Vətən müharibəsi şanlı qələbə ilə sona 
çatdı, 44 gün davam edən hərbi əməliyyatlar 
çərçivəsində Azərbaycan Ordusu işğalçı 
Ermənistanın 30 il ərzində qurduğu silahlı 
qüvvələrini darmadağın edərək, böyük zəfərə 
imza atdı.

Ordumuzun sentyabrın 27-də Qarabağda 
başladığı uğurlu əks-həmlə əməliyyatları 
nəticəsində noyabrın 9-dək 5 şəhər, 4 qəsəbə 
və 286 kənd işğaldan azad edildi. Cəbrayıl 
şəhəri və rayonun 90 kəndi, Füzuli şəhəri və 
rayonun 53 kəndi, Zəngilan şəhəri, rayo-

nun Mincivan, Ağbənd, Bartaz qəsəbələri 
və 52 kəndi, Xocavənd rayonunun Hadrut 
qəsəbəsi və 35 kəndi, Tərtər rayonunun 3 
kəndi, Qubadlı şəhəri və rayonun 41 kəndi, 
Xocalı rayonunun 9 kəndi, Şuşa şəhəri, 
Laçın rayonunun 3 kəndi, həmçinin Ağdərə 
və Murovdağ istiqamətlərində bir neçə 
strateji yüksəklik, Zəngilanda isə Bartaz, 
Sığırt, Şükürataz yüksəkləri və daha 5 adsız 
yüksəklik yağılardan təmizləndi. 

Azərbaycan Böyük Qələbənin ilk addım 
səslərini noyabrın 8-də Qarabağın ürəyi 
sayılan, incisi hesab olunan Şuşa şəhərinin 
işğaldan azad edildiyi ilk saatlarda eşitdi. 
Bəli, bu qədim yurd yerimizin xilası ilə tam 
qələbəmizə yol açıldı. Düşmənin ağ bayraq 
qaldırmaq və kapitulyasiya etməkdən başqa 
yolu qalmadı. Döyüşlərdə bütün dünya 
Azərbaycan xalqının əzmini, Azərbaycan 
Ordusunun döyüş qabiliyyətini aydın gördü. 
Vətənpərvər xalqımızın öz Prezidentini necə 
dəstəklədiyi, onun ətrafında sıx birləşdiyi bir 
daha təsdiqləndi. “Ali Baş Komandanın bircə 
əmrinə müntəzirik”,– deyən Azərbaycan 
əsgər və zabitləri öz sözlərinin sahibi olduq-
larını döyüşdə sübuta yetirdilər. 

Prezident İlham Əliyev xalqa 
müraciətlərinin birində deyib: “Düşmənin 
əlində Azərbaycan Silahlı Qüvvələrinə 
məxsus olan bir dənə də hərbi texnika 
yoxdur... Döyüşlərin obyektiv müşahidə 
mənzərəsi var və istənilən hərbi mütəxəssis 
görə bilər ki, bu gün Azərbaycan Ordusu 
döyüş meydanında qələbə əldə edibdir. 
Azərbaycan Ordusu öz üstünlüyünü göstərir, 
Azərbaycan əsgəri və zabiti yüksək mənəvi-
psixoloji keyfiyyətlər göstərir, mənəvi 
ruh göstərir. Çünki biz öz torpağımızda 
vuruşuruq, öz torpaqlarımızı azad edirik. 
Ermənistanın əsgərləri işğalçılardır. Döyüş 
gedən torpaq onların torpağı deyil”.

Ona görə də döyüş əməliyyatlarında 

erməni əsgəri mövqelərini qoyub qaçır, 
Azərbaycan əsgəri isə öz torpağı uğrunda baş 
qoyur, canından keçirdi. 

Azərbaycan cəbhədə əldə etdiyi bu 
qələbələrin əsasını son 17 il ərzində qoyub. 
Ordumuzun güc-qüdrətinə mühüm önəm 
verilib, ən müasir döyüş texnikasının alınma-
sı gerçəkləşdirilib. Əsgər və zabitlərimizin 
sosial şəraitinin yaxşılaşdırılması daim diqqət 
mərkəzində saxlanılıb. Azərbaycan Prezidenti 
çıxışlarının birində bu barədə danışarkən, 
deyib: “Ordu quruculuğu mənim fəaliyyətimdə 
həmişə birinci yerdədir. Hərbçilər də, 
Azərbaycan xalqı da bunu bilir. Həmişə 
demişəm ki, ordumuz üçün nə lazımdırsa, 
biz onu da edəcəyik. Biz güclü, iradəli ordu 
yaratmışıq. Bizim bütün silahlı birləşmələrimiz 
müasir standartlara cavab verir və döyüş 
tapşırığını şərəflə, vicdanla, cəsarətlə yerinə 
yetirir. Bu gün əks-hücum əməliyyatında 
bizim müxtəlif silahlı birləşmələrimiz iştirak 
edir və vahid komandanın rəhbərliyi altında 
əks-hücum əməliyyatı uğurla gedir. Bütün 
silahlı birləşmələr arasında koordinasiya tam 
şəkildə təmin edilib. Əminəm ki, bu əks-
hücum əməliyyatının bundan sonra da uğurlu 
nəticələri olacaqdır”.

Beləliklə, döyüşdə uduzan, məğlub olan 
Ermənistanın öz müqavimətini dayandırmaq-
dan, Azərbaycanın şərtlərini qeyd-şərtsiz qəbul 
etməkdən başqa əlacı qalmadı. Azərbaycan, 
Rusiya prezidentlərinin və Ermənistanın baş 
nazirinin birgə imzaladıqları bəyanat da məhz 
düşmən ölkənin kapitulyasiyasının ifadəsi idi. 
Müharibədə ağır itkilər verərək, məğlubiyyətin 
qaçılmazlığını anlayan, dərk edən işğalçı res-
publikanın rəhbərliyi Prezident İlham Əliyevin 
münaqişənin ilk günlərindən bəyan etdiyi 
şərtlərlə razılaşmağa məcbur oldu.

Ekspertlər bildirirlər ki, Azərbaycan Ordu-
sunun yüksək peşəkarlıqla apardığı işğaldan 
azadetmə əməliyyatı dünya üzrə müharibələrin 

aparılması doktrinasında ciddi dəyişikliklərə 
səbəb olacaq. Yüksək dağlıq şəraitdə həyata 
keçirilən Şuşanın ermənilərdən təmizlənməsi 
əməliyyatı da, şübhəsiz ki, Azərbaycanın hərb 
tarixinə şərəfli, parlaq səhifə kimi yazılacaq. 

Son dərəcə yüksək dəqiqliklə hədəfi 
vuran və qarşısıalınmaz zərbə gücünə malik 
silahlarla, düşmənin ağır texnikasını və 
canlı qüvvəsini darmadağın edən pilotsuz 
uçuş aparatları ilə ordumuzun tamamilə 
modernləşdirilməsi Azərbaycanda ordu quru-
culuğu istiqamətində görülən ciddi tədbirlərin 
kiçik bir hissəsidir. Məhz elə buna görə də 
Azərbaycan Silahlı Qüvvələrinin hazırda 
dünyanın ən güclü 50 ordusundan biri olması 
da bunun bariz ifadəsidir.

Yeri gəlmişkən, son bir neçə ilin statistika-
sına əsasən, ölkəmiz müasir silahlanmaya görə, 
Avropada 2-ci, dünyada 3-cü yerdə qərar tutub. 
Şübhəsiz ki, bütün bu uğurlar dövlətimizin 
başçısının həyata keçirdiyi məqsədyönlü ordu 
quruculuğu siyasəti sayəsində mümkün olub.

Əgər belə olmasaydı, hazırda Azərbaycan 
Ordusu torpaqlarımızı işğaldan azad etmək 
üçün BMT Təhlükəsizlik Şurasının kağız 
üzərində qalan 4 qətnaməsini təkbaşına 
reallaşdıra, hərb meydanında düşmənə qalib 
gələ, cəbhə xəttinin bütün istiqamətlərində 
əməliyyat şəraitinə tam nəzarət edə bilməzdi. 

Azərbaycan Ordusunun yüksək 
peşəkarlığı, döyüş əzmi haqqında qar-
daş Türkiyənin xarici işlər naziri Mövlud 
Çavuşoğlu dövlətimizin başçısını qələbə 
münasibətilə təbrik edərkən, deyib: “Sizin 
qələbəniz, bizim qələbəmizdir, – bu böyük 
zəfər münasibətilə təbrik edirik. Ali Baş 
Komandan olaraq, Sizin rəhbərliyinizlə 
qəhrəman Azərbaycan Ordusu nə edə 
bildiyini dosta, düşmənə nümayiş etdirdi, 
eyni zamanda, türkün gücünü də göstərdi. 
Bu prosesdə Sizin rəhbərliyinizlə qardaş 
Azərbaycan həm döyüş meydanında, həm də 

masada mövcudluğunu da göstərdi. Döyüş 
meydanında qələbələrinizə baxmayaraq, sülh 
yolu ilə, atəşkəs yolu ilə də bu münaqişənin 
həlli üçün böyük bir liderlik göstərdiniz.

Hərbi ekspert, “Nasionalnaya oborona” 
jurnalının baş redaktoru İqor Korotçen-
konun “Pravda.ru” nəşrinə ordumuzun 
güc-qüdrəti ilə bağlı açıqlaması da diqqət 
çəkir. İ.Korotçenko birinci Qarabağ 
müharibəsindən danışaraq xatırladıb ki, 
Heydər Əliyevin hakimiyyətə qayıdışın-
dan sonra Azərbaycanda ordu quruculuğu 
diqqət mərkəzində saxlanıldı, bununla bağlı 
mühüm tədbirlər həyata keçirildi. Prezident 
İlham Əliyev 17 illik hakimiyyəti dövründə 
isə iri infrastruktur neft-qaz layihələrini 
həyata keçirdi və bundan əldə edilən böyük 
həcmli valyuta gəlirləri hesabına bütün 
Azərbaycan, eləcə də ordu sürətlə inkişaf 
etdi və regionun ən güclü silahlı qüvvəsinə 
çevrildi. 

Burada maraqlı bir məqamı da qeyd 
etməyi zəruri bilirik. Ermənistanın müdafiə 
naziri David Tonoyan ölkəsinin imzaladığı 
bəyanatı xəyanət kimi qiymətləndirənlərə 
cavab verərək deyib: “Biz çox böyük bir 
qüvvəyə – super silahlı Azərbaycan Ordusu-
na qarşı vuruşduq. Məndən “bəs siz niyə si-
lahlanmadınız?”,– deyə soruşa bilərsiniz. Biz 
də silahlı idik, ancaq kəmiyyət və resurslar 
baxımından imkanlar qeyri-mütənasib idi”.

Bəli, necə deyərlər, əlavə şərhə eh-
tiyac yoxdur. Düşmən ölkənin müdafiə 
nazirinin dediyi kimi, Azərbaycan Ordu-
sunun kəmiyyət və resurslar baxımından 
güclü, əsgər və zabitlərimizin isə yüksək 
peşəkarlığı, mübarizə əzmi işğalçının geri 
çəkilməsinə, döyüşdə təslim olmasına gətirib 
çıxardı. 

V.BAYRAMOV,  
“Xalq qəzeti”

